
ҚОЖАЛЫҚТАРЫНЫҢ ДАМУЫ

Бейсекина Б.О

2010 жылы облыста 11,8 мың адам жұмыс істейтін 6125 шаруа (фермер)
қожалығы тіркелді, соның ішінде 5567 (жалпы санның 91%-ы) белсенді
шаруашылықтар. Алдыңғы жылмен салыстырғанда шаруа (фермер)
қожалықтарының саны 28,0%-ға артты.

Шаруа қожалықтарының үлесіне 2262,3 мың гектар ауыл шаруашылығының
пайдалы жері, оның ішінде 1325,8 мың гектар (жалпы алқаптың 58,6%) егіс алқабы
берілген. Бірақ алдыңғы жылмен салыстырғанда егіс алқабының  27,7 мың
гектарға, оның ішінде дәнді және бұршақты дақылдар егісінің 20,8 мың гектарға
азайғаны байқалады.

Егіс алқабтарының азаюын аудандардың басым көпшілігінде, ал артуын
Целиноград, Жарқайың, Атбасар аудандарында байқауға болады.

2010 жылы шаруа (фермер) қожалықтарының өсімдік шаруашылығындағы
үлесі 15,2%-ды құрады. Дәнді және бұршақты дақылдардың жалпы өнімі
(өңделгеннен кейінгі салмақта) 374,2 мың тоннаны құрады және алдыңғы жылмен
салыстырғанда 39,0%-ға төмендеді.

Соңғы үш жылда шаруа (фермер) қожалықтарының облыс бойынша көкөніс
өндірісіндегі үлесі 6,8%-дан  12,3%-ға,  картоп өндірісіндегі үлесі 2,0%-дан 6,6%-ға
дейін артты; дәнді дақылдардың үлесі 21,6%-дан 18,6%-ға дейін төмендеді. Дәнді
және бұршақты дақылдар негізінен Жарқайың (54,8 мың тонна), Астрахан (44,3
мың тонна), Аршалы (44,0 мың тонна) аудандарынан алынды.

Соңғы үш жылда шаруа қожалықтарда мал басының көбейгені байқалады.
2011 жылы 2009 жылмен салыстырғанда, ірі қара мал басы 6127 басқа (54,4%-ға),
жылқы – 3638 басқа (70,8%-ға), шошқа – 1556 басқа (26,9%-ға) өсті; облыс
бойынша мал басындағы үлесі 1,2%-ды құрады.

Шаруа қожалықтарындағы ірі қара малдың едәуір саны Зеренді (18,5%),
шошқа – Есіл (31,1%), қой мен ешкі – Ерейментау (33,2%), жылқы – Ерейментау
(24,9%) аудандарында ұсталған.

2010 жылы шаруа (фермер) қожалықтарында 1791,9  тонна ет өндірілді, яғни
алдыңғы жылмен салыстырғанда 22,0%-ға өскені байқалады. Өндірілген еттің
55,7% - сиыр, 20,1% - шошқа, 14,0% - қой және ешкі, 10,2% - жылқы етіне келеді.

2010 жылы сүт өндірісі алдыңғы жылмен салыстырғанда 188,5 тоннаға, жүн
– 9,1 тоннаға өсті, жұмыртқа өндірісі 13,1 мың данаға төмендеді. Шаруа (фермер)
қожалықтарының облыс бойынша ет өндірісіндегі үлесі 1,9%, сүт өндірісіндегі
үлесі – 0,5%, жүн бойынша 4,3% құрады.


